
[bookmark: _GoBack]  Жабайы аңдар
Білім беру саласы: Денсаулық                                                                                                      Бөлімі: Дене шынықтыру                                                                                                                  Мақсаты мен міндеттері: Жабайы жануарлар туралы балалардың түсініктерін қалыптастыру, олардың көктемгі тіршілігімен таныстыру, қос аяқпен секіруді жалғастыру, алға ұмтыла  отырып, кедергілерден секіру дағдысын қалыптастыру, көлденең лақтыруға жаттықтыру, дәл тигізуді үйрету, кедергілерді  тимей, ұқыпты еңбектеуге жаттықтыру, тепе-теңдікті сақтауды үйрету, кеңістікті бағдарлау, қол мен аяқтың бірлесіп жұмыстануы,  ептілік, сенімділікті қалыптастыру, сенсорикалық эталондарды бекіту, дене шынықтыру жаттығуларына қызығушылығын туғызу, жануарларға деген сүйіспеншіліктерін арттыру.                                                                                                      Білім беру саласының интеграциясы: таным, коммуникация, денсаулық, әлеумет, шығармашылық.                                                                                                                  Құралдар: қораптар (қызыл, жасыл, сары) жұмсақ ойыншықтар: қоян, тиін, аю, секіруге арналған жіп, қапшық, жаңғақ толы кәрзеңке, әрбір балаға құрсау, лента, табурет, музыкалық сүйемелдеу.                                                                                                               Өткізілу барысы: «Қояндар» жаттығуы. Жіп арқылы секіру.                                  Мақсаты: қос аяқпен секіруді жалғастыру,алға ұмтыла  отырып,кедергілерден секіру дағдысын қалыптастыру, ептілік пен сенімділікті дамыту.                                                                                            Топтан қатты дыбыс шықты: «Біреу аяғымен барабан соғып жатқандай»                                                                                                            Тәрбиеші: Балалар, сендер дыбысты естідіңдер ме? Сендер қалай ойлайсыңдар, бұл кім болды екен?                                                                                                                                        Балалардың жауабы.                                                                                                       Тәрбиеші: Біздің ойын бұрышымызда әртүрлі қорап пайда болыпты. Дыбыс содан шыққан сияқты. Оны көріп тұрсыңдар ма? Онда не тығылып отыр екен, қарайықшы.                                                                                                         Балалар: Қоян!                                                                                                 
Тәрбиеші: Дұрыс, қоян! Барабанды соғып, дыбыс шығарған осы қоян екен. (Қоянды сөреге қою) ( Еденге арақашықтығы 30см аралықта жіпті қою)                                                      Тәрбиеші: Ол қайда тіршілік етеді?                                                                                                                                       Балалар: Орманда                                                                                                                         Тәрбиеші: Иә, орманда, далада. Қоян не істей алады?                                                                 Балалар: Секіре, шөпті кеміре алады.                                                                                         Тәрбиеші: Ия, дұрыс. Ал қоян тағы шөптердеің үстімен,далалармен тез және ептілікпен секіре алады. Қояндар құсап, қане, секірейік (Балалар орындарында секіреді).                                                                                                    Ормандағы көк шалғында,                                                                                                         Қояндар секіреді.                                                                                                                     Секір, секір қояным,                                                                                                                                       Саған қасқырда жете алмайды                                                                                                           (Музыка сүйемелдеуімен).                                                                                              Тәрбиеші: Мен өте қуаныштымын, сендер жақсы секіре алады екенсіңдер. Ал қояндар қазір жіптен секіреді.                                                                                                                                Тәрбиеші: Қояндар секіреді. (Балалар музыка сүйемелдеуімен кезектесіп секіреді).                                                                                                                                 Тәрбиеші: Қандай пысық қояндарсыңдар!                                                                             «Ақ тиінге көмектесеміз» жаттығуы. Көлденең домалату .                                           Мақсаты: Балаларды көлденең домалатуға, дәлдеп атуға, қимыл қозғалысын  үйрету, лақтыру кезінде қолды төмен ұстауға үйрету.                                                                                       Балалар қояндарша секіреді. (Шықылдаған дыбыс естіледі).                                                              «Ақ тиін жаңғақ шағып жатыр» (Ағаш қасықпен қағу).                                             Тәрбиеші: Ой, балалар, біреу жаңғақ шағып жатқан сияқты, Естимісіңдер? Мен бір қызыл қорапшаны көріп тұрмын. Соның ішінде біреу жаңғақ шағып жатқан сияқты. Қане, жайлап жақындап барайықшы.                                                                                                               Балалар: Ақ тиін                                                                                                                    Ақтиін туралы әңгіме жүргізгенде кілем үстіне құрсау қою, ол Ақ тиіннің ұясы. Одан 1,5 қашықтықта лента тастау, қасына қапшық толы кәрзеңке.                                                                                      Тәрбиеші: Шынында, ақ тиін екен. Ақтиін  қайда тұрады?                                              Балалар: Орманда, ағашта.                                                                                                               Тәрбиеші: Иә, ақ тиін ағаштың қуысында тұрады. Күзде ақ тиіндер қысқы азықтарын  жинап алады: саңырауқұлақтарды кептіріп алады, жаңғақтарды, тұқымдарды жасырып қояды. Қысқы азықтарын жинауға ақ тиінге көмектесеміз бе?                                                                                                                           Балалар: Иә  (Музыка қосу)                                                                                                           Тәрбиеші: Ендеше, қапшықты алыңдар, онда нағыз орман жаңғақтары салынған. Ұстап қараңдар, сипап қарағанда нені сезіндіңдер, қатты ма?Ақ тиінге  ол ұнайды.                                                                                                              Тәрбиеші: Мансұр, ақ тиінге көмектесіп жіберші.                                                                                                     (Балалар кілемде отырады. Тәрбиешінің нұсқауымен  кезектесіп екі қапшықшаны құрсауға лақтырады).                                                                                                                               (Қолды төмен ұстап домалатуды балаларға көрсету)                                                       Балалар қапшықшаларды жинайды, ағаштың қуысына салып қоямыз.                            «Аю» жаттығуы. Орындық астымен еңбектеу.                                                                                          Мақсаты: Балаларды  дұрыс еңбектеуге, кедергілерді жанаспауға, ептілікке, сенімділікке үйрету.                                                                                                                                                    Тәрбиеші: Балалар! Естіп тұрсыңдар ма, не ақырып жатыр? Ақырған дауыс жасыл қорапшадан шығып жатқан сияқты. Оны көріп тұрсыңдар ма? Мүмкін онда да орман жануары тығылған шығар. Қане, жақындап қарайықшы.                                                                                       Аю туралы әңгімелеп жатқан кезде кілемнің үстіне  орындық қою, ол  «апанның есігі»                                                                                               Тәрбиеші: Бұл не? Иә, аю. Ол жасыл қорапшадан ақырып тұр екен. (Сөреге қоямыз)                                                                                                                                 Тәрбиеші:  Аю қайда тұрады? Ол не істей алады?                                                        Балалардың жауабы.                                                                                                                                              - Дұрыс. Балық аулайды, жемістер жинайды, суға да түседі. Күзде барлық аюлар  апандарында тығылып жатып ұзақ ұйықтайды. Біздерде апандағы аюларша ұйықтайық.
(Әуен қосу) –Амир, қане, балаларға апанға қалай кіру керектігін көрсетші.                             Тәрбиеші: Ал, ептілікпен еңбектеңдер, аюлар!                                                        
Балалар апанда отыр. -Аңдарға тағы бір рет қарап алыңдар. Бұлар қандай жануарлар-қоян, ақтиін, аю (жабайы жануарлар) Иә, бұлар жабайы жануарлар, олар орманда тұрады.
Релаксация « Қоңыр қонжық апанда жатыр».
 Әуен естіледі.                                                                                                                                                           - Аюлар керіліп созылады, қатты шаршады, ұйқылары келді.                                                      (Балалар кілем үстіне жатып, көздерін жұмады).
Балалар көздерін ашып, созылып, жәймен апаннан шығады, орындық астымен еңбектейді.                                                                                                                                   Тәрбиеші:  Апаннан жазық далаға шығыңдар. Орман аңдарымен көңілді ойнадық.                                                                                                                                   Рефлекция.  «Барлық жаттығуларды жасаған кезде кім өсті?»



















